
Тошкент давлат педагогика университети; 

Қодиров Обид Сафарович – психология фанлари 
доктори (PhD), Самарканд вилоят ИИБ Тиббиёт 
бўлими психологик хизмат бошлиғи. 

 

22.00.00-СОЦИОЛОГИЯ ФАНЛАРИ: 

Латипова Нодира Мухтаржановна – социология 
фанлари доктори, профессор, Ўзбекистон 
миллий университети кафедра мудири; 

Сеитов Азамат Пўлатович – социология фанлари 
доктори, профессор, Ўзбекистон миллий 
университети; 

Содиқова Шоҳида Мархабоевна – социология 
фанлари доктори, профессор, Ўзбекистон 
халқаро ислом академияси 

 

23.00.00-СИЁСИЙ ФАНЛАР 

Назаров Насриддин Атақулович –сиёсий фанлар 
доктори, фалсафа фанлари доктори, профессор, 

ОАК Рўйхати 

Мазкур журнал Вазирлар Маҳкамаси ҳузуридаги Олий аттестация комиссияси Раёсатининг 2022 йил 30 
ноябрдаги 327/5-сон қарори билан тарих, иқтисодиёт, фалсафа, филология, юридик ва педагогика 
фанлари бўйича илмий даражалар бўйича диссертациялар асосий натижаларини чоп этиш тавсия этилган 
илмий нашрлар рўйхати (Рўйхатга) киритилган. 

Crossref DOI:  

Таҳририят Crossref DOI нинг расмий аъзоси ҳисобланади ва 10.47.390 DOI префиксига эга. Ҳар бир нашр 
ва илмий мақолага индивидуал Crossref DOI рақами берилади. 

Google Scholar  

Журнал Google Scholar (Академия) да индексацияланади. 

 

Ижтимоий-гуманитар фанларнинг 

долзарб муаммолари электрон журнали 

1368-сонли гувоҳнома билан давлат 

рўйхатига олинган. 

Муассис: “SCIENCEPROBLEMS TEAM” 

масъулияти чекланган жамият. 

 

Таҳририят манзили: 

Тошкент шаҳри, Яккасарой тумани, Кичик 

Бешёғоч кўчаси, 70/10-уй. Электрон манзил: 

scienceproblems.uz@gmail.com 

Телеграм канал: 

https://t.me/scienceproblems_uz  

 

mailto:scienceproblems.uz@gmail.com
https://t.me/scienceproblems_uz

МАЛАКАЛИ ДАРВОЗАБОНЛАРНИ ЎЙИН ДАВОМИДА БАЖАРИЛАДИГАН ТЕХНИК-

ТАКТИК ҲАРАКАТЛАРИ ТАҲЛИЛИ 
 

Аннотация. Мақолада малакали дарвозабонларнинг техник-таткик тайёргарлиги масалалари 
ёритилган бўлиб, унда, муаллиф томонидан миллий ва европа даражасидаги дарвозабонларнинг ўйин 
ҳаракатлари таҳлил қилинган. Футболчиларнинг техник-таткик маҳоратини тезкор ва сифатли 
такомилаштириши ҳамда индивидуал техник-таткик тайёргарлигини индивидуал таркибий қисмларига 
танлаб таъсир кўрсатиши ёритилган. 

Калит сўзлар: дарвозабон, футбол, ҳаракат амаллари, техника, тактика, техник-тактик 
тайёргарлик, ўйин ҳаракатлари, ўргатиш, тўп билан ишлаш. 

АНАЛИЗ ТЕХНИКО-ТАКТИЧЕСКИХ ДЕЙСТВИЙ, ВЫПОЛНЯЕМЫХ 

КВАЛИФИЦИРОВАННЫМИ ВРАТАРЯМИ ВО ВРЕМЯ ИГРЫ 
 

Аннотация. В статье освещены вопросы технико-исследовательской подготовки 
квалифицированных вратарей, в которой автор проанализировал игровые действия вратарей 
национального и европейского уровня. Отмечено быстрое и качественное совершенствование технико-
исследовательской подготовки футболистов и избирательное влияние отдельных компонентов 
индивидуальной технико-исследовательской подготовки. 

Ключевые слова: вратарь, футбол, двигательные действия, техника, тактика, технико-
тактическая подготовка, игровые движения, тренировка, работа с мячом. 

ANALYSIS OF TECHNICAL AND TACTICAL ACTIONS PERFORMED BY QUALIFIED 

GOALKEEPERS DURING THE GAME 
 

Abstract. The article highlights the issues of technical and research training of qualified goalkeepers, in 
which the author analyzed the game actions of goalkeepers of the national and European level. The rapid and 
qualitative improvement of the technical and research training of football players and the selective influence of 
individual components of individual technical and research training were noted. 

Key words: goalkeeper, football, motor actions, technique, tactics, technical and tactical training, game 
movements, training, ball handling. 

Кириш. Замонавий футбол дарвозабондан нафақат дарвозани моҳирлик билан 

ҳимоялай билишни, балки жарима майдончаси ичида фаол ҳаракат қилиш, шунингдек 

ҳамма ҳимоячиларга раҳбарлик қила олишни талаб этади. Дарвозабон жамоанинг барча 

мудофаланиш ҳаракатларини мувофиқлаштириб туради. Дарвозабоннинг майдон 

ўйинчиларидан орқада жойлашишининг ўзи унга ҳужумчилар жойлашган ўринлар, 

уларнинг тактик ҳаракатларини (химоядагилар буни тушунмасликлари ҳам мумкин) 

кўришга ёрдам беради. Бундан ташқари, дарвозабон – бу шундай футболчики, у ўз 

жамоасининг кўп ҳужумларини бошлаб беради ва оқибатда ташаббусни сақлаш ҳамда 

саф тортиб ҳужум уюштириш кўп холларда дарвозабонга боғлиқ бўлади. 

Ҳозирги пайтга қадар дарвозабонларнинг тайёргарлигини такомиллаштириш 

йўлларни ишлаб чиқиш бўйича жуда кўп амалий материаллар тўпланган ва изланишлар 

давом этмоқда. 

Мусобоқа шароитида олий тоифали дарвозабонларнинг техник-тактик 

ҳаракатларни ўрганиш ва таҳлил қилиш. 

Миллий чемпионатимизда иштирок этаётган олий тоифали дарвозабонларининг 

техник-тактик ҳаракатларидан олиган натижаларга қараганда, олий тоифа 

жамоаларининг дарвозабонлари натижалари биринчи ва иккинчи тоифа жамоаларнинг 

дарвозабонларини техник-тактик ҳаракатларининг самарадорлик коэффецент 

кўрсаткичларидан юқорилигини кузатдик. Тоифани пасайиб бориши билан 

дарвозабонларнинг техник-тактик ҳаракатларининг натижаларини самарадорлик 

коэффецент кўрсаткичлари ҳам пасайиб бориши кузатилди.  

Кузатишларимиз натижасида миллий чемпионатимизда иштирок этаётган 

жамоаларнинг дарвозабонлари ўйин давомида 25-35 маротабагача техник-тактик 

ҳаракатларни амалга оширишларини аниқладик. 

Олий тоифа жамоаларидан Пахтакор жамоасининг дарвозабонни миллий 

чемпионатимизда иштирок этаётган дарвозабонлар ичида юқори натижаларга эришган 

дарвозабонлар қаторига киради. Дарозабон ўйин давомида ўртача Х=32 маротаба 

техник-тактик ҳаракатларини амалга ошириб, тўпни қайтаришда самарадорлик 

кўрсаткичи Х=81% ни, бурчак тўпларига тўпни узатилгандан кейин тўпга чиқишда 

самарадорлик кўрсаткичиХ=73% ни, бирга-бир вазиятда тўпни олиб қўйишдаги 

самарали ҳаракалари Х=59%ни ва 11-метрлик жарима тўпларини қайтаришда 

самарадорлик кўрсаткичи Х=40% ни ташкил этди. Пахтакор жамоасининг натижалари 

Бунёдкор, Нефтчи ва Локомотив жамоаси дарвозабонларининг натижаларидан сони ва 

самарадорлигини юқорилигини олинган натаижаларни солиштиришлардан кўриш 

мумкин.  

Бунёдкор жамоаси миллий чемионатида биринчи ўйинни эгаллаган бўлсада, 

дарвозабоннинг тўпни қайтариш бўйича Х=79% самарадорлик кўрсаткични ташкил 

этса, бурчак тўпларига чиқишда Х=70%, бирга-бир вазиятда Х=55% ва 11-метрлик 

жарима тўпини қайтаришда Х=25% самардорлик кўрсаткичини ташкил этса, Нефтчи 

жамоасининг дарвозабони тўпларни қайтаришда Х=78%, бўрчак тўпларига чиқишда 

Х=68%, бирга-бир вазиятда Х=50% ва 11-метрлик жарима тўпларига қаршилик қилишда 

Х=30% самарадорлик кўрсаткичини қайд этди. 

https://doi.org/10.47390/SP1342V3I6Y2023N45

Олий тоифа Локомотив жамоасининг дарвозабони кўрсатган натижалари қолган 

олий тоифа жамоаларининг дарвозабонларини натижаларидан пастлигини 

кузатишимиз мумкин. Локомотив дарвозабони тўпларини қайтаришда Х=75%, бурчак 

тўпларига чиқишда Х=65%, бирга-бир вазиятдаги ҳаракатларга келадиган бўлсак 

Х=45% ва 11-метрлик жарима тўпларини амалга оширишда Х=30% самародорлик 

кўрсаткичларини қайд этишди (1-жадвал). 

Олинган натижалардан хулоса қиладиган бўлсак, олий тоифа жамоа 

дарвозабонлари ўртасидаги техник-тактик ҳаракатларни бажаришда самарадорлик 

коэффицентида фарқ борлигини аниқладик. Яъни етакчи ва юқори поғоналарда 

бораётган жамоаларнинг дарвозабонлари кўсаткичлари қуйи поғоналарда бораётган 

жамоалар дарвозабонларининг натижаларидан юқорилиги кузатилди. 

Миллий чемпионатимизда иштирок этган олий тоифали дарвозабонларнинг 
техник-тактик ҳаракатлари самарадорлик коэффиценти кўрсаткичлари. Х=4  

1-жадвал 

Ттх 
Пахтакор 

жамоасининг 
дарвозабони 

Бунёдкор 
жамоасининг 
дарвозабони 

Нефтчи 
жамоасининг 
дарвозабони 

Локомотив 
жамоасининг 
дарвозабони 

Тўпларни 
қайтариш 

0,81 0,79 0.78 0,75 

Бурчак тўпларга, 
тўп узатишларда 

тўпга чикиш 
0,73 0,70 0.68 0,65 

Бирга-бир 
вазиятда,тўпни 

олиб куйиш 
0,59 0,55 0.50 0,45 

11-метрлик 
жарима тўпларни 

қайтариш 
0,40 0.25 0.30 0,30 

Т-Т ҳаракат 
умумий 

сони 
32 30 30 29 

 

Футбол учрашувларда дарвозабонларнинг ишончли уйинлари, жамоани 

мағлубиятдан сақлайди. Дарвозабоннинг техник тактик томонлама кучли ўйин 

намойиш этиши жамоага куч бағишлаб туради. 

Бизнинг тадқиқот ишларимизда дарвозабонларнинг бир ўйиндаги техник тактик 

ҳаракатлари ўрганилди. Натижаларга кўра бир ўйинда дарвозавонлар ўртача 20-30 та 

техник тактик ҳаракатларни бажаришади. Ўйин жараёнига караб (кучли, кучсиз) кучсиз 

жамоаларнинг дарвозабонларининг ТТХ лари 40-45 тагача етаркан. 

Европа чемпионатларида юқори малакали дарвозабонларнинг ўйиндаги ТТХ и 

ўрганилиб таҳлил килинди. 

Полша терма жамоасининг дарвозабони ҳаводан берилган зарбаларни деярли 

қийинчиликларсиз бартараф этканини кузатдик. 

Нидерландия жамоаси дарвозабони терма жамоанинг ишончли ўйинчиларидан 

бири булиб келмокда. Ёши бир оз каттароқ бўлишига карамасдан тўплаган тажрибаси 

ёрдамида шерикларини мушкул вазиятларда қутқара олади. Жарима майдон 

ичкарисида тўпни уриб юбориш, тўпни хаводан ердан қайтариш, ушлаб олишда катта 

махоратга эга. 

Германия терма жамоасининг асосий ўйинчиларидан бири бу дарвозабондир. 

Ўтказилган Европа чемионатида бу дарвозабон энг яхши дарвозабон бўлишини 

таъкидлашган. 

Германия жамоаси дарвозабони ўйинини таҳлил килар эканмиз, у дарвозада 

ишончли ўйин кўрсатиши, ҳужумчи билан бирга бир вазиятда тўпни олиб қўйиши, 

бурчак тўпларини ушлаб олиш ёки ўз жарима майдонидан узоқлаштириши, 

химоячиларга тўғри кўрсатма бера олишни, фаолияти давомида ўз дарвозасидан кам 

тўп ўтказиб юборганини таъкидлаш ўринлидир. Германия терма жамоасининг жаҳон 

чемпионатида яхши ўйин кўрсатиб юқори поғоналарга етиб боришида энг асосий 

ўйинчилардан бири бўлган. Гарчи Германия терма жамоаси финалда мағлубиятга 

учраган бўлса ҳам, жаҳон чемпионатининг энг яхши дарвозабони ва шу йили жаҳоннинг 

энг биринчи дарвозабони деб топилган.  

Европа чемпионати баҳсларида чемпионликка асосий даъвогарлардан Чехия 

терма жамоасидир. Чехия терма жамоаси дарвозабони ўз вазифаларини моҳирона 

бажара олди. Дарвозада туришда позицияни тўғри танлай билиши, кўп ҳолларда 

зарбаларни ушлаб олади, 11 метрлик жарима тўпларини қайтаришда яхши 

кўрсаткичларга эга. Ёш бўлишига карамасдан, эг яхши дарвозабонлар сафига киради.  

Европа чемпионати якуний натижаларига кўра дарвозабонлар қўйидагича 

техник ва тактик ҳаракатларни амалга оширди.  

Жаҳон миқиёсидаги маҳоратли дарвозабонлардан Голандия, Туркия, Германия, 

Хорватия, Дания берган кучли зарбаларни қайтариш, тўпга чиқишда ўз жарима 

майдонидан узоқлаштиришда ишлончли ўйин кўрсатишган. (2-жадвал). 

Бирга бир вазиятда тўпни олиб қўйиш, тўпни узатиш, ва жамоа ҳужумларини тез, 

самарали бажаришни бошлашда Италия, Чехия, Франция, Испания дарвозабонларнинг 

ҳаракатлари яхши даражада. Умумий техник тактик ҳаракатларнинг самарадорлик 

коэффиценти натижаси буйича, Голландиялик дарвозабон 86% кўрсаткичга эга бўлди. 

Туркия дарвозабони ҳам кучли рақибларга қарши учрашувда кўп марта дарвоза 

дахлсизлигини сақлай олган. Чехия терма жамоаси билан бўлган учрашувда икки бўлим 

давомида 54 маротаба техник ва тактик ҳаракатларни амалга оширган. Бу 

ҳаракатларнинг самарадорлиги 82 % ни ташкил этди.  

Чемпионат давомида Росия терма жамоаси энг кўп 10 бора тўп олиб чиққан. Гурух 

ўйинларида энг кам дарвозасидан тўп ўтказиб юборган. Дарвозабонлар Германия ва 

Испания жамоаларидир. Улар 3 учрашувда 2 бора тўп ўтказиб юборганлар. Европа 

чемпионатида Италия терма жамоаси Англия терма жамоаси кучли ўйин кўрсатишиб 

финалгача етиб боришди. Финал учрашувида дарвозабонларнинг техник тактик 

ҳаракатларини юқори даражада бажара олишди. Италия дарвозабони жамоасининг 

ҳужумини ташкиллаштиришда яхши кўрсаткичга эга. Тўпни тез ўйинга киритиш, қўл 

билан тўпни уз жамоасига утказишда ҳеч бир вазиятда хато қилмади. Финал 

учрашувида Италия дарвозабонининг тўп ўтказиб юборишида ҳеч қандай айби йўқ. 

Фақатгина ҳужумчи пенальтилар сериясида дарвозабоннинг ишончли ҳаракатлари 

Италия терма жамоасининг ғарабасини таъминлади. Европа чемпионатида иштирок 

этган жамоаларнинг дарвозабонларининг юқори кўрсаткичларни кўрсатиши жамоани 

юқори натижаларни қўлга киритишига сабабчи бўлади. 

 
Европа чемпионатида иштирок этган дарвозабонларнинг техник-тактик 

ҳаракатлари самарадорлик коэффиценти кўрсаткичлари (%да). (Х=5) 
2-жадвал 

 

ТТХ 
Нидерландия 
дарвозабони 

Германия 
дарвозабон

и 

Испания 
дарвозабон

и 

Туркия 
дарвозабон

и 

Греция 
дарвозаб

они 
Тўпларни 
қайтариш 

78 80 83 79 70 

Бурчак 
тўпларга, тўп 
узатишларда 
тўпга чикиш 

84 71 85 76 65 

Бирга-бир 
вазиятда,тўпн
и олиб куйиш 

61 55 75 50 55 

11-метрлик 
жарима 

тўпларни 
қайтариш 

40 25 50 25 40 

Т-Т ҳаракат 
Умумий сони 

48 34 28 33 27 

 
Олинган натижалардан хулоса қиладиган бўлсак, олий тоифа жамоаларнинг 

дарвозабонларини техник-тактик ҳаракатларни самарадорлк коэффиценти орасида 
фарқ мавжуд. Яъни етакчи ва юқори поғоналарда бораётган жамоа дарвозабонларини 
кўсаткичлари қуйи поғоналарда бораётган жамоа дарвозабонларининг натижаларидан 
юқорироқ эканлиги кузатилди.  

Европа чемпионатида иштирок этган жамоаларнинг самарадорлик 
коэффицентини бизнинг миллий чемпионатимизда иштирок этаётган 
дарвозабонларнинг натижаларидан сони ва самарадорлик коэффицентини 
юқорилигини кўриш мумкин. Айниқса бурчак тўпларига, тўпни узатишларида тўпга 
чиқишларида ва бирга-бир вазиятлардаги ҳаракатларида самарадорлик коэффиценти 
анча яхшироқ эканлиги қайд этилди. Бунда миллий чемпионатимизда иштирок этган 
жамоалар дарвозабонларининг натижалари самарадорлик коэффицентини пастлигини 
кўриш мумкин. 

Кузатувлардан маълум бўлдики, ҳар бир дарвозабон нафақат дарвозани 
моҳирлик билан ҳимоялай билиши, балки жарима майдончаси ичида фаол ҳаракат 
қилиши, шунингдек ҳамма ҳимоячиларга раҳбарлик қила олиши талаб этилади. Бундан 
ташқари, дарвозабон – бу шундай футболчики у ўз жамоасининг кўп ҳужумларини 
бошлаб беради. Оқибатда ташаббусни сақлаш ҳамда саф тортиб ҳужум уюштириш кўп 
ҳолларда дарвозабонга боғлиқ бўлади. 

